Legebiltzarreko Erregelamenduko 138. artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Lehendakaritza, Justizia eta Barne Batzordeak onetsitako irizpena, Nafarroako administrazio publikoen montepioetako funtzionarioen eskubide pasiboen araubide iragankorrari buruzko martxoaren 5eko 10/2003 Foru Legea aldatzen duen Foru Lege proposamenari buruzkoa. Proposamen hori 2014ko otsailaren 28ko 33. Nafarroako Parlamentuko Aldizkari Ofizialean argitaratu zen.

Iruñean, 2014ko maiatzaren 30ean

Lehendakaria: Alberto Catalán Higueras

IRIZPENA

Lehendakaritza, Justizia eta Barne Batzordeak 2014ko maiatzaren 28an eta 30ean egindako bileran onetsia.

Foru lege proposamena,
Nafarroako administrazio publikoen montepioetako funtzionarioen eskubide pasiboen araubide iragankorrari buruzko martxoaren 5eko 10/2003 Foru Legea aldatzen duena

ZIOEN AZALPENA

Artikulu bakarra. Xedapen gehigarri berri bat, hamabosgarrena, gehitzen zaio Nafarroako Administrazio Publikoen montepioetako funtzionarioen eskubide pasiboen araubide iragankorrari buruzko martxoaren 5eko 10/2003 Foru Legeari. Hona xedapen berri horren testua:

“Hamabosgarren xedapen gehigarria. Osasun laguntza.

Iraungitzat deklaratzen da osasun laguntzako derrigorrezko estaldura, zeina Nafarroako Foru Diputazioak 1973ko abuztuaren 24ko Erabakiaren bidez onetsitako Osasun Laguntzako Zerbitzuaren Erregelamenduan ezarri baitzen, eta iraungitze horrek montepioetako funtzionarioak Osasun Sistema Nazionalean sartzen diren egunetik izanen du eragina”.

Xedapen indargabetzailea.

Indarrik gabe uzten dira foru lege honetan ezarritakoari aurka egiten dioten maila bereko edo apalagoko xedapen guztiak. Zehazki, indarrik gabe gelditzen da, indarrean egon litekeen neurrian, Nafarroako Foru Diputazioak 1973ko abuztuaren 24ko Erabakiaren bidez onetsitako Osasun Laguntzako Zerbitzuaren Erregelamendua. 

Azken xedapena. Foru lege honek Nafarroako Aldizkari Ofizialean argitara eman eta biharamunean hartuko du indarra.

